
Ularning muayyan qismini “hozirgi davrning global muammolari” deb atash qabul
qilingan. Kelib chiqishi, mavjudligi va hal etilishi jihatlariga ko‘ra global muammolarni
uch guruhga ajratish mumkin:

Axborot va kommunikatsion texnologiyalarining jadal bilan rivojlanishi jahon
hamjamiyatning XXI asrdagi rivojlanish yo‘nalishini belgilab beradi. sivilizatsiyamiz bugungi
kunini energiya va tabiiy resurslar emas, balki jamiyatning umumiy strategik potensialini aniqlab
beradigan axborot va ilmiy bilimlar belgilab beradi. Shu sababli yoshlarni axborotlashgan jamiyat
sharoitlariga va hayotga tayyorlashni amalga oshiradigan quyidagi masalalar dolzarb hisoblanadi:

Katta xajmdagi axborot bilan ishlash sharoitida mantiqiy fikrlay olish, axborotni tanlash
va javobgarlikni o‘z zimmasiga olish malaka va ko‘nikmalarini shaklllantirish;

Axborot-kommunikatsiya texnologiyalari vositalaridan foydalangan holda o‘quv
materiali ustida mustaqil ishlash (axborotni izlash, qayta ishlash, har xil axborot manbalaridan
foydalanish, xujjatlar bilan ishlash) ko‘nikmalarini shakllantirish;

O‘quv bilimlari va kundalik xayot hodisalari orasidagi bog‘liglikni topish va talqin qila
olish qobiliyatlarini rivojlantirish, olingan bilim, malaka va ko‘nikmalar yordamida no‘ananaviy
masalalar va muammolarni yecha olish;

Har xil nuqtayi nazarlarni xisobga olish, ularning asoslarini tahlil qila olish, omma
orasida chiqish qila olish, munozaralarda qatnashish, aloqalar o‘rnatish, davom ettirish va
mustaxkamlash, jamoada ishlash va xamkorlik qila olish kabi moslanuvchanlikni shakllantirish.

Axborot hamisha jamiyat hayotida ham, alohida shaxs hayotida ham muhim o‘rin egallagan.
Insoniyat tarixida axborotlarni yig‘ish, saqlash va uzatish vositalarining pivojlanish jarayoni bir
tekis kechmagan va bir necha bor axborot sohasida “Informatsion inqilob” deb ataluvchi global
ahamiyat kasb etuvchi hodisalar yuz bergan.

Birinchi informatsion inqilob yozuvning kashf etilishi bilan bog‘lig. Yozuv insoniyatga
bilimlarni to‘plash va uni avlodlarga uzatish imkonini berdi. O‘z yozuviga ega bo‘lgan
sivilizatsiyalar boshqalariga nisbatan yuqori iqtisodiq va madaniy darajaga erishganligi ma‘lum.
Bunga misol qilib, Qadimgi Misr, Ikki daryo oralig‘i davlatlari, Xitoy kabilarni keltirish mumkin.
Bu borada piktografik va ieroglifik yozuvdan alfavitli yozuvga o‘tish alohida ahamiyatga ega
bo‘ldi.

Ikkinchi informasion inqilob (XVI asr o‘rtalari) — kitob bosishning ixtiro qilinishi bilan
bog‘lig. Bu hodisa axborotlarni saqlabgina qolmay, ularni ommaga yoyish imkoniyatini yaratdi.
Savodxonlik alohida tabaqalar doirasidan chiqib, ommaviy tusga kirdi. Bular ilmiy texnika
rivojlanish jarayonini tezlashtirdi. Kitoblar bilimlarning alohida mamlakat chegarasidan chiqib,
umuminsoniy sivilizatsiya yaratilish jarayonoga turtki bo‘ldi.

Uchinchi informasion iqilob (XIX asr oxiri) aloga vositalarining taraqqiyoti bilan bog‘liq.
Telegraf, telefon va radio ma‘lumotlarni turli masofalarga operativ uzatish va qabul qilish imkonini
berdi. Insoniyat taraqqiyotining aynan shu bosqichi “globallashuv” jarayonining debochasi bo‘lib
qoldi. Axborot uzatish vositalarining taraqqiyoti tezkor va ishonchli aloga vositalariga muxtoj
bo‘lgan fan va texnikaning gurkirab rivojlanishiga olib keldi.

To‘rtinchi informasion inqilob (XX asrning 70—yillari) mikroprosessorli texnika va xususan,
personal kompyuterlarning paydo bo‘lishi bilan bog‘liq. Shuni ta‘kidlab o‘tish lozimki, axborot
revolyutsiyasiga XX asr o‘rtalarida kompyuterlarning paydo bo‘lishi emas, mikroprosessorli
tizimlarning keng tarqalishi sabab bo‘ldi. Ushbu jarayon axborotlarni saqlash va izlash tizimlarini
radikal o‘zgartirib, kompyuterli telekommunukatsiyalarning paydo bo‘lishi va rivojlanishiga olib

Globallashuv jjobiy jihatlari bilan birga qator jiddiy muammolarni ham tug‘dirdi.



keldi. Aynan to‘rtinchi informatsion inqilob “Axborotlashgan jamiyat” rivogiga asos soldi. Axborot
katta oqimlarining vujudga kelishi vujudga kelishiga:

Bilimlarning turli sohalari bo‘yicha davriy nashrlarning ko‘payib borishi; masalan, XX asr
boshlarida ilmiy xodim uchun fizika sohasida chop etiladigan 10 tagacha oylik jurnal bilan tanishib
borish etarli hisoblangan bo‘lsa, asr oxiriga kelib, bu ko‘rsatkich 100 taga etdi. Ilmiy va amaliy
faoliyat natijalari e‘lon qilinadigan kitob, xujjatlar, hisobotlar, dissertatsiyalar va boshqgalar
miqdorining katta tezlik bilan ko‘payib borishi sabab bo‘ldi.

Yugqorida ta‘kidlab o‘tilgan XX asr o‘rtalaridagi ushbu holatni “Informatsion portlash” deb
ham atashadi. Mutaxassislar fikriga ko‘ra, 1900 -yilgasha bilimlarning to‘planishi va rivojlanishi
juda sekinlik bilan borgan bo‘lsa, 1900-yildan keyin har 50 yilda 2 baravarga, 1950-yildan keyin
har 10 yilda 2 baravarga, 1970-yildan boshlab, har 5 yilda, XX asr oxiridan boshlab har yili 2
baravarga ortib bormoqda. Axborot inqirozi bir gancha salbiy holatlarni keltirib chigardi. Ular
orasida insonning chegaralangan gabul qilish va gayta ishlash imkoniyatlari bilan doimiy ko‘payib
boruvchi axborot ogimlari o‘rtasidagi qarama-qarshilik; foydali axborotlarni o‘zlashtirishga halal
beruvchi ulkan ortigcha axborot massasining mavjudligi; axborot tarqalishiga xalaqit beruvchi
igtisodiy, siyosiy va boshqa to‘siglarning mustahkamlanishi muammolarini ajratish mumkin.
Axborotlashgan jamiyat vazifalaridan biri — inqiroz oqibatlarini yumshatishdan iborat.

Pedagoglar axborotlashgan jamiyat yoshlari bilan ishlaydilar. Xozirgi yoshlar uchun ragamli texnika
bilan ishlash muammo emas. Ular kompyuterda yangi imkoniyatlarini muammosiz o‘rgana oladilar. Faqat
ulari o‘z-0‘zini rivojlantirishning faol faoliyatiga undash, o‘zligini anglash, o‘zini ko‘rsata bilish, o‘zini
takomillashtirishga ehtiyoji va imkoniyatlarini hisobga olish, axborot madaniyati kabi ko‘nikmalarini
shakllantirish lozim.

Axborot madaniyati tushunchasi ikkita fundamental tushuncha: axborot va madaniyat
tushunchalariga asoslanadi. Bundan kelib chiqib, bu tushunchani talqin qilishning “madaniyat” va
“axborot” yondashuvlariga ajratib qarashlar mavjud. Madaniyat yondashuvi doirasida axborot
madaniyatini axborotlashgan jamiyatda insonning yashash faoliyati usuli sifatida, insoniyat
madaniyati shakllanishi jarayonining tashkil etuvchisi sifatida qaraladi. Axborot yondashuvi
doirasida esa unga axborot talabini qondirishga qaratilgan barcha axborot faoliyati bilimlari
majmuasi sifatida qaraladi. Axborotlashgan jamiyat deganda — barcha faoliyat sohalariga
intellektual mehnat quroli sifatida dunyoviy bilim manbalariga, kutubxonalariga kirish, ulardan
samarali foydalanish, ixtiyoriy (qogozdagi, matn yoki tasvir ko‘rinishidagi) axborotni juda qisqa
muddat ichida qayta ishlash, jarayonlarni, voqealarni va hodisalarni modellashtirish imkonini
beruvchi kompyuterlar va boshqa axborot texnika va texnologiyalar kiritilgan jamiyatni
tushunamiz.

Axborotlashgan jamiyatda inson axborotlarni qayta ishlashda zamonaviy vositalar bilan
ishlashga o‘zini tayyorlashi kerak. Bu shuni ko‘rsatadiki, inson informatsiyalarga murojaat etishda
ma‘lum darajadagi axborot madaniyatiga ega bo‘lishi kerak. Axborot madaniyati — axborotlar bilan
magqgsadga intilib ishlashni bilish va axborotlarni olish uchun, qayta ishlash, kompyuterli
informatsion texnologiyani va zamonaviy texnik vositalarni va usullarni qo‘llashni anglatadi. Faqat
yuqori darajadagi axborot madaniyatiga ega bo‘lgan kishilargina tabiiy, ijtimoiy va ekologik
resurslarni aniq xisobini qila oladilar. Bu esa barcha tarmoq yo‘nalishlaridagi boshqaruv
masalalarini tezlik bilan xal etish imkonini beradi va respublikani ravnaq topishida muhim o‘rin
egallaydi. Axborot texnologiyalari rivojlanishining zamonaviy jahon darajasi shundayki,
respublikada jahon axborot makonining infratuzilmalari va milliy axborot - hisoblash tarmog‘i
integratsiyasiga mos keluvchi milliy tizimni yaratish iqtisodiyot, boshqgarish, fan va ta‘lim
samaradorligining muhim omili bo‘lmoqda.

Bu muammolar ancha murakkab va ayni paytda respublikamiz uchun dolzarbdir. Hozirda
olib borilayottan iqtisodiy, tuzilmaviy va boshqa o‘zgarishlarni amalga oshirish natijalari
respublikada axborotlashtirish bilan bog‘liq muammolarning qanday va qaysi muddatlarda hal
etishga ham bog‘liqdir.

